
2 瞒天过海

4

瞒天过海

备周则意怠，常见则不疑。阴在阳之内，不在阳之对。太阳，太阴。



3 围魏救赵

5

围魏救赵

共敌不如分敌，敌阳不如敌阴。



4 借刀杀人

6

借刀杀人

敌已明，友未定，引友杀敌。不自出力，以《损》推演。



5 以逸待劳

7

以逸待劳

困敌之势，不以战。损刚益柔。



6 趁火打劫

8

趁火打劫

敌之害大，就势取利，刚决柔也。



7 声东击西

9

声东击西

敌志乱萃，不虞。坤下兑上之象，利其不自主而取之。



8 无中生有

10

无中生有

诳也，非诳也，实其所诳也。少阴、太阴、太阳。



9 暗渡陈仓

11

暗渡陈仓

示之以动，利其静而有主，“益动而巽”。



10 隔岸观火

12

隔岸观火

阳乖序乱，阴以待逆。暴戾恣睢，其势自毙。顺以动豫，豫顺以动。



11 笑里藏刀

13

笑里藏刀

信而安之，阴以图之。备而后动，勿使有变。刚中柔外也。



12 李代桃僵

14

李代桃僵

势必有损，损阴以益阳。



13 顺手牵羊

15

顺手牵羊

微隙在所必乘，微利在所必得。少阴，少阳。



14 打草惊蛇

16

打草惊蛇

疑以叩实，察而后动。复者，阴之媒也。



15 借尸还魂

17

借尸还魂

有用者，不可借；不能用者，求借。借不能用者而用之。匪我求童蒙，童蒙求我。



16 调虎离山

18

调虎离山

待天以困之，用人以诱之，往蹇来返。



17 欲擒故纵

19

欲擒故纵

逼则反兵，走则减势。紧随勿迫，累其气力，消其斗志，散而后擒，兵不血刃。需，有孚，光。

